
Некаторыя аспекты вылучанай тэмы разглядаліся ў працах па гісторыі сялянства 
і рабочага класа Беларусі пачатку XX ст. [1]. Даследаванню палітычнай барацьбы 
класаў і партый у Віленскай, Віцебскай, Гродзенскай, Мінскай і Магілёўскай губернях 
у сувязі з выбарамі ў II Дзяржаўную думу ў святле ленінскага палажэння аб палітыч-
ных лагерах прысвечаны артыкул М. А. Марцюховай [2]. Выбары ў Дзяржаўную 
думу другога склікання ў Беларусі і палітычную сітуацыю ў час яе дзейнасці аналізуе 
М. В. Біч [3]. 

У дадзеным артыкуле ставіцца мэта паказаць ход выбарчай кампаніі ў студзені-
лютым 1907 г. на аснове шырокага кола архіўных матэрыялаў і першакрыніц, што 
дазволіць раскрыць спецыфічныя рысы палітыкі царызму ў Беларусі і больш грун-
тоўна прааналізаваць дзейнасць галоўных палітычных сіл у ходзе выбараў у II Думу. 

9 ліпеня 1906 г. I Дума была абвешчана крамольнай. Дэпутаты абвінавачваліся 
ў тым, што ўхіляліся ад заканадаўчай працы, што імкнуліся ў абход цара "змяніць 
асноўныя законы краіны і сваёй уладай вырашыць аграрнае пытанне". Аднак змя-
ніць выбарчы закон ад 11 снежня 1905 г. улады не адважыліся. Старшыня Савета 
міністраў I. А. Гарамыкін у чэрвені 1906 г. лічыў, што "не застанецца нічога іншага, 
як распусціць Думу, затым склікаць яе зноў, уплываючы ўсімі магчымымі сродкамі 
на выбары, а калі і гэта не дапаможа, то зноў распусціць Думу і выдаць новы выбарчы 
закон" [4]. Па даручэнні I. А. Гарамыкіна яшчэ ў маі 1906 г. да яго распрацоўкі 
прыступіў таварыш міністра ўнутраных спраў С. Я. Крыжаноўскі [5]. 

Перад сілавымі міністэрствамі былі пастаўлены новыя задачы: не дапусціць у 
II Думу эксдэпутатаў, стварыць урадавую партыю, члены якой у будучым маглі 
скласці ўрадавую большасць, стварыць добранадзейным выбаршчыкам прывілеява-
ныя ўмовы ў ходзе выбараў. Пасля роспуску Думы губернатары атрымалі ўказ "піль-
на сачыць за былымі дэпутатамі і пра ўсе антызаконныя дзеянні іх даводзіць да 
ведама" [6,1906.18 нюля], а мясцовая адміністрацыя паставіла задачу цалкам ізаля-
ваць іх ад любых зносін з насельніцтвам. 

Так, 15 ліпеня ў Брэсцкім павеце "за агітацыю сярод сялян" быў арыштаваны 
дэпутат I Думы Дз. Кандрашук (прабыў у турме 6 месяцаў). На той жа падставе 
былі ізаляваны два эксдэпутаты ў Мінскай і Віленскай губернях [6, 1906. 4 янв.]. 
12—18 снежня 1907 г. асобая ўстанова Пецярбургскай судовай палаты прыгаварыла 
167 былых дэпутатаў I Дзяржаўнай думы, падпісаўшых Выбаргскую адозву, да трох 
месяцаў турмы кожнага, пазбавіўшы іх выбарчых правоў [7]. 

У пачатку 1907 г. ва ўмовах масавых рэпрэсій і спаду рэвалюцыйнай актыўнасці 
мас пачаліся выбары ў Дзяржаўную думу другога склікання. Задача сканцэнтраваць 
каля выбарчых урнаў толькі "пажаданыя" элементы і не дапусціць апазіцыйныя ставі-
лася ў першую чаргу перад Саюзам рускага народа (СРН). 

Свае пазіцыі Галоўны савет СРН напярэдадні выбараў сфармуляваў у закліку ад 
22 лістапада 1906 г. Лідэры чорнай сотні нагадвалі насельніцтву, што іх мэтай па-
ранейшаму застанецца ўмацаванне магутнасці краіны, і заклікалі галасаваць на выба-
рах за правых, зыходзячы з таго, што ў "рускай дзяржаве гаспадаром павінен быць 
рускі народ, а не жыды і іншародцы..." [8]. 

СРН і акцябрысты заходніх губерняў у кастрычніку 1906 г. на з'ездзе ў Вільні 
аб'ядналіся ў "Русскнй окраннный союз" ("РОС"). Органам друку "саюзнікаў" стала 

газета "Окраяны Росснн" (СПб.). Змагаючыся з рэвалюцыяй, "РОС" патрабаваў за 
ўдзел у рэвалюцыйных выступленнях прысуджаць смяротнае пакаранне. Адначасова 
чарнасоценцы імкнуліся ліквідаваць эканамічнае панаванне і аслабіць палітычны 
ўплыў польскіх землеўладальнікаў і яўрэйскай буржуазіі. 

Для таго каб прыцягнуць на свой бок беларускае праваслаўнае сялянства і зрабіць 
яго сваёй надзейнай апорай, "саюзнікі" патрабавалі ад урада ліквідаваць нераўнапраўе 
сялян за кошт польскіх землеўладальнікаў, перадаць малазямельным сялянам на 
выгадных умовах частку дзяржаўных зямель, палепшыць перасяленчую палітыку 
і г, д. [9]. 

Рэзкім нападкам падвяргаўся беларускі нацыянальны рух, які абвяшчаўся "інтры-
гай" польскіх паноў і касцёла, накіраванай супраць адзінства Расійскай імперыі. 

Крытьжа з боку "РОС" накіроўвалася таксама супраць кадэтаў і трудавікоў. 
У лістападзе 1906 г. усе правыя газеты заходніх губерняў апублікавалі "Адкрыты 
ліст да сялян", з якім выступіў былы член Дзяржаўнай думы навагрудскі селянін 
акцябрыст С. I. Гатоўчыц (на самай справе ліст быў напісаны адным з лідэраў 
чарнасоценна-акцябрысцкіх груповак у заходніх губернях Г. К. Шмідам). У гэтым 
лісце галоўная віна за распальванне падзей 1905—1906 гг. ускладалася на кадэтаў, 
якія "патрабавалі яўрэйскага раўнапраўя" і не супрацьстаялі трудавікам. С. I. Гатоў-
чыц заклікаў сялян не верыць "розным агітатарам-яўрэям, студэнтам ды іх праклама-
цыям" [10]. 

У перадвыбарчай барацьбе актыўна ўдзельнічала праваслаўнае духавенства, 
у прыватнасці новая арганізацыя "Сафійскае праваслаўнае брацтва". Кіраўнік брацтва 
епіскап Гродзенскі і Брэсцкі Міхаіл імкнуўся да стварэння праваслаўных брацтваў 
"на дэмакратычных прынцыпах" пры ўсіх цэрквах губерні [11]. 

Сходы, на якіх вырашалася пытанне, як "рускім" выбаршчыкам праводзіць 
выбарчую кампанію, адбыліся ў Мінску[12,1907. 10 янв.], дзе прыйшлі да неабход-
насці стварэння блока з гараджанамі-яўрэямі для супрацьстаяння польскім земле-
ўласнікам на заключнай стадыі выбараў [11]. 

Значную падтрымку "нстннно русскнм" аказвала мясцовая адміністрацыя. Для 
аддзелаў "РОС" была значна спрошчана працэдура выдачы выбарчых бланкаў [12, 
10 янв.]. 

Вопыт работы I Думы прадэманстраваў неэфектыўнасць кадэцкай тактыкі. Ва 
ўмовах крызіснай палітычнай сітуацыі ў краіне іх кампрамісная пазіцыя выклікала 
ізаляцыю як справа, так і злева. 

Электарат партыі сакавіка-красавіка 1906 г. істотна змяніўся да студзеня-
лютага 1907 г. Так, паводле звестак газеты "Свободное слово", шматлікія землеўла-
дальнікі і гараджане заходніх губерняў, былыя прыхільнікі партыі "народнай свабо-
ды", пераходзілі ў "Саюз 17 кастрычніка" [13, 1907. 6 янв.]. 

Шырока разгарнуць сваю дзейнасць у новай выбарчай кампаніі кадэтам перашка-
джала паліцыя. Так, за сход камітэта партыі "народнай свабоды" г. Магілёва паліцыя 
аштрафавала 17 чалавек на 100 руб. кожнага, а гаспаДара прыватнай кватэры, дзе 
адбываўся сход, прысяжнага паверанага Фуровіча і былога члена Дзяржаўнага Савета 
Выкоўскага на 200 руб. Падставай паслужыў артыкул "...палажэння аб сходах" ад 
30 лістапада 1905 г. Апеляцыя пацярпеўшых да П. А. Сталыпіна засталася без адказу 
[13,1907. 6 янв.]. Многія з іх адмовіліся заплаціць штраф і былі накіраваны ўтурму. 

Кадэцкае кіраўніцтва вырашыла змяніць тактыку партыі і правесці канчатковую 
мяжу паміж сваёй тактыкай і тактыкай левых. На партыйнай канферэнцыі 1906 г. 
была выпрацавана выбарчая платформа, дзе асабліва падкрэслівалася, што партыя 
ідзе ў II Думу "заканадаўнічаць, а не для таго каб рабіць у Думе рэвалюцыю". Гэта 
знайшло адлюстраванне ў перадвыбарчым закліку ад 28 кастрычніка "Грамадзяне! 
Выконвайце свой грамадзянскі абавязак!", распаўсюджанага на Беларусі. 

У ходзе выбараў кадэты маглі разлічваць толькі на падтрымку з боку нацыяналь-
ных груп, у першую чаргу груповак яўрэйскай буржуазіі. Найбольш уплывовай з іх 
быў "Саюз для дасягнення раўнапраўя яўрэйскага народа ў Расіі". У канцы лістапада 
цэнтральны камітэт саюза звярнуўся да яўрэйскага насельніцтва заходніх губерняў 
з заявай, у якой канстатавалася, што I Дзяржаўная дума наблізіла вырашэнне 

яўрэйскага пытання (у Думу быў унёсены законапраект аб грамадзянскай роўнасці, 
былаабранакамісія,якаяпрыступіладаскладаннязаконапраекта з мэтай ураўноў-
вання яўрэяў у грамадзянскіх правах і інш.). "Для таго каб II Дума абвясціла яўрэй-
скае раўнапраўе, — гаварылася ў закліку, — неабходна абраць у Думу людзей, якія 
маглі б з годнасцю адстойваць нашы народныя інтарэсы". Яўрэйскаму насельніцтву 
гарадоў і мястэчак, якое па закону мела выбарчае права, прапаноўвалася ўдзельнічаць 
у выбарах і кожнаму імкнуцца быць вылучаным у выбаршчыкі і дэпутаты. Заклі-
каючы яднацца паводле этнічнай прыналежнасці, лідэры саюза абвяшчалі, што 
"перамагчы варожыя групы на выбарах мы можам толькі колькасцю нашых галасоў, 
і для гэтага неабходна дамагацца, каб кожны яўрэй быў унесены ў выбарчыя спісы" 
[13, 1906. 29 нояб.]. 

Дакладныя парады будучым дэпутатам былі выпрацаваны на з'ездзе яўрэйскіх 
журналістаў у Вільні і на агульным сходзе віленскіх сіяністаў (апошні адбыўся 2 ліста-
пада). Па выніках работы адзінагалосна былі прыняты рэзалюцыі, у якіх адзначалася, 
што будучыя яўрэйскія дэпутаты ад заходніх губерняў павінны ўвайсці ў яўрэйскую 
парламенцкую групу ў Думе, павінны дамагацца аўтаноміі яўрэйскай школы і мовы, 
аўтаноміі яўрэйскіх абшчын, яўрэйскай нацыі, суботняга адпачынку і інш. [13,1906. 
4 сент.]. 

29 лістапада цэнтральны камітэт саюза раўнапраўя яўрэйскага народа надрукаваў 
заяву, у якой магчымым саюзнікам на выбарах называліся кадэты і абвяргаліся чуткі 
пра блок з мірнаабнаўленцамі [13,1906.29 сент.] (апошнія пайшлі на саюз з акцябры-
стамі) [13, 1906. 14 сент.; 14]. Пагадненні з іншымі партыямі дапускаліся толькі 
пасля вылучэння выбаршчыкаў. Такая ўстаноўка з боку ЦК была дадзена прадстаўні-
кам яўрэйскіх выбарчых камітэтаў ва ўсіх губернях. 

Польска-беларускія памешчыкі і ксяндзы (аўтанамісты), са свайго боку, як і ў 
перыяд першых выбараў, разгарнулі агітацыю праз касцёл і друк. Яшчэ ў жніўні-
верасні 1906 г. яны пачалі ствараць польскія губернскія выбарчыя камітэты, а ў лі-
стападзе — павятовыя [15]. Аўтанамісты імкнуліся выкарыстаць адзінае з сялянамі 
веравызнанне і дабіцца "адзінства хаты і маёнтка" [16]. Яны заклікалі беларускіх 
сялян-католікаў выбіраць у Думу толькі тых, хто абараНяе каталіцкую веру. 

5—7 снежня ў Вільні адбыўся з'езд польскіх землеўладальнікаў 9 губерняў 
Паўночна- і Паўднёва-Заходняга краю. Аналізуючы размеркаванне сіл, польскія 
выбаршчыкі прыйшлі да высновы, што ва ўсіх губернях ёсць магчымасць правесці 
ў Думу польскую большасць. Будучым дэпутатам ставілася ў абавязак стварыць у 
Думе асобны "польскі клуб Літвы і Беларусі", які па ўсіх польскіх нацыянальных 
пытаннях павінен быў дзейнічаць салідарна з клубам Царства Польскага. На з'ездзе 
былі прыняты галоўныя прынцыпы, на аснове якіх у ходзе выбараў павінна было 
аб'яднацца ўсё польскае грамадства Беларусі, Украіны і Літвы. 

Адмовіўшыся ад тактыкі байкоту, актыўны ўдзел у выбарчай кампаніі прынялі 
сацыял-дэмакратычныя і народніцкія арганізацыі. 

У Мінску прадстаўнікі РСДРП, Бунда, П С Р і БСГ стварылі перадвыбарчы 
камітэт. Разам з групамі беспартыйных рабочых і некаторых прафсаюзаў яны 
заключылі пагадненне аб выстаўленні агульных спісаў кандыдатаў, каб супрацьстаяць 
націску "РОС" [13, 1906. 16 дек.]. 

К канцу 1906 г. на тэрыторыі Беларусі налічвалася 10—12 тыс. членаў Бунда, 
што значна перавышала агульную колькасць членаў мясцовых арганізацый РСДРП 
[17]. Прапагандысцкім і дыскусійным органам Бунда ў гарадах заходніх губерняў і 
Прыбалтыкі з'яўлялася газета "Роікзгеііііп^" (выходзіла ў Вільні з 19 лютага 
1906 г. па 19 жніўня 1907 г.). Выбарчыя бюро Бунда, створаныя амаль ва ўсіх 
губернскіх і павятовых гарадах, выпускалі агітацыйныя лісткі, у якіх заклікалі яўрэяў 
запісвацца ў выбаршчыкі, "... стаяць за сацыял-дэмакратаў і аддаваць галасы за 
членаў Бунда" [14, ф. ДП. 00, воп. 234, с. 11, ч. 3, л. 35]. 

Змянілі тактыку ў адносінах да Думы і эсэры. Савет партыі прыйшоў да высновы, 
што партыя павінна прыняць удзел у выбарах для процідзеяння ўраду, "які імкнецца 
збіць рэвалюцыйную хвалю мізэрнымі падачкамі пры дапамозе рэакцыйнай Думы" 
[18]. Для выпрацоўкі думскай тактыкі быў скліканы 12—15 кастрычніка 1906 г. 

71 



IV з'езд прадстаўнікоў эсэраўскіх арганізацый Паўночна-Заходняй вобласці. У рабоце 
з'езда прымалі ўдзел дэлегаты смаленскай, віцебскай, бранскай, дзвінскай, беластоц-
кай, гомельскай, бабруйскай і іншых арганізацый. Агульная колькасць членаў Паў-
ночна-Заходняй абласной арганізацыі дасягала 11 470 чалавек (у заходніх губернях 
у канцы 1906 г. налічвалася 6 215 членаў). Па пытанні аб выбарах большасцю была 
прынята рэзалюцыя, якая зыходзіла з таго, што рабочыя і сяляне ў значнай сваёй 
частцы недастаткова свядомыя і арганізаваныя, таму партыя павінна выкарыстоўваць 
любыя ўстановы з мэтай агітацыі [13, 1906. 26 окт.]. Удзельнікі з'езда прызналі 
неабходным стварэнне ў Думе рэвалюцыйнай праЦоўнай групы і яднанне вакол яе 
шырокіх мас. 

У сярэдзіне студзеня 1907 г. ва ўмовах масавых рэпрэсій пачаліся выбары 
ўпаўнаважаных ад валасцей. Па даных газеты "Речь", на 21 студзеня да правых партый 
належала 10% сялянскіх упаўнаважаных па губернях Еўрапейскай Расіі, а да 
апазіцыйных груп — 60% [19]. У заходніх губернях становішча было іншае. Так, 
у Гарадоцкім, Віцебскім, Дзвінскім, Рэжыцкім і Лепельскім паветах Віцебскай 
губерні прайшлі 62 валасныя сходы, на якіх было абрана 125 упаўнаважаных, з іх 
манархістаў — 26 (20,8%), кадэтаў — 11 (8,8%), мірнаабнаўленцаў — 2 (1,6%), 
левых — 4 (3,2%) і інш. [20, 21 янв.]. Сяляне 11 паветаў Магілёўскай губерні 
вылучылі сваімі ўпаўнаважанымі 290 чалавек, у тым ліку 60 (20,6%) манархістаў, 
7 (2,4%) сацыял-дэмакратаў, 5 (1,7%) кадэтаў, 21 (7,5%) беспартыйнага [21]. 

Неабходна сказаць, што менавіта тыя паветы Віцебскай губерні (Лепельскі і 
Віцебскі), па якіх адзначаўся найбольшы працэнт прыхільнікаў урадавых сіл, 
напярэдадні выбараў наведаў з прапагандысцкімі мэтамі назіральнік царкоўна-
прыходскіх школ айцец Ніл Сярэбранікаў. У вёсцы Каз'яны і інш. ён выступаў з 
прамовамі, заклікаючы сялян выбіраць толькі адданых праваслаўю і цару [22, с. 132— 
133]. Даволі актыўнымі былі праваслаўныя святары Гарадоцкага павета, паколькі 
мясцовы камітэт ад духавенства пагражаў ім "строгай адказнасцю" за ўхіленне ад 
выбараў. Яшчэ 21 лістапада 1906 г. Свяцейшы сінод адправіў ва ўсе мітраполіі 
пасланне, дзе святарам прапаноўвалася ўсе выбарчыя сходы суправаджаць папя-
рэднімі набажэнствамі, у час якіх належала тлумачыць выбаршчыкам, што "Дума 
можа даць карысць толькі пры ўмове абрання "добранадзейных" прадстаўнікоў вёскі" 
[22, с. 134]. 

Дакладныя звесткі пра заняткі і сацыяльнае становішча 1 800 упаўнаважаных 
ад валасідей Віленскай, Віцебскай, Гродзенскай, Мінскай, Магілёўскай губерняў 
адсутнічаюць. Прыкладна іх можна вызначыць па Магілёўскай губерні. 3 290 
упаўнаважаных 162 з'яўляліся валаснымі старшынямі, вясковымі старастамі, 
старшынямі валасных судоў і інш. [23, 21 янв.]. Гэта сведчыць пра істотны ўплыў 
мясцовай адміністрацыі на валасных сходах. 

Наступным этапам сялянскіх выбараў былі з'езды ўпаўнаважаных ад валасцей' 
якія адбыліся 21 студзеня 1907 г. 

Па Віленскай губерні для Вілейскага, Віленскага, Дзісненскага, Лідскага, Ашмян-
скага, Свянцянскага і Трокскага паветаў выбарчым законам было выдзелена 40 
месцаў сялянскім выбаршчыкам. У іх склад увайшлі 38 сялян, 1 мешчанін і 1 ксёндз. 
9 выбаршчыкаў мелі пачатковую адукацыю, амаль усе былі католікамі. Напярэдадні 
другога этапу выбараў быў распаўсюджаны заклік, падпісаны сялянскім выбарчым 
камітэтам Віленскай губерні, у якім гаварылася: "... не давярайце памешчыкам, 
вылучайце ў выбаршчыкі тых сялян, што аб'яднаюцца з гарадскімі выбаршчьжамі" 
[6, 1907. 4 янв.]. 

Ад 11 паветаў Віцебскай губерні быў абраны 31 упаўнаважаны. 3 іх 21 права-
слаўны, 9 католікаў, 1 лютэранін. 16 выбаршчьжаў прайшлі як левыя. Сярод іх меліся 
і эсэры, якія не раскрывалі сваёй партыйнай прыналежнасці. 

Павятовыя з'езды ўпаўнаважаных ад валасцей Гродзенскай губерні вылучылі 
38 выбаршчыкаў, з іх левых — 14 [24], па Мінскай губерні (9 паветаў) — 44 вы-
баршчьжі. На ўпаўнаважаных праз шматлікія заклікі імкнуліся паўплываць акцяб-
рысты на чале з былым паліцэйскім I. Чыгіровым і Г. К. Шмідам [25]. Аднак адносіны 
сялян да "Саюза 17 кастрычніка", члены якога ў 1907 г. амаль зліліся з чарнасоцен-

цамі, былі варожыя. Так, калі акцябрыст С. I. Гатоўчыц, аўтар ужо вядомага "Закліку 
да сялян", з'явіўся ад Крывашынскага валаснога сходу на павятовы з'езд у Навагру-
дак, сяляне ўчынілі яму сапраўдны допыт і абразілі за супрацоўніцтва з Г. К. Шмідам. 
Пад агульны свіст і тупат С. I. Гатоўчыц пакінуў залу пасяджэнняў [12, 23 янв.]. 

Ад сялян Магілёўскай губерні былі вылучаны 42 выбаршчыкі па 11 паветах (усе 
праваслаўныя). Каля 30 з іх займалі пасады вясковых старастаў, валасных судцзяў, 
валасных старшынь, старшынь валасных судоў, лясных аб'ездчыкаў і інш. і заявілі 
сябе як правыя. 10 выбаршчыкаў з'яўляліся манархістамі, 2 — акцябрыстамі. Уплыў 
мясцовых правых і акцябрыстаў на другім этапе сялянскіх выбараў быў відавочны. 

ЗгодНа з указам ад 11 снежня 1905 г. у губернях удзельная вага сялянскіх выбар-
шчыкаў складала 42,3%. У перыяд выбараў у II Думу ў 5 заходніх губернях было 
вылучана 530 выбаршчыкаў. Сяляне атрымалі 195 (36,8%) месцаў, у тым ліку 
ў Віленскай губерні — 40 месцаў (47,8%), Віцебскай — 31 (34,4%), Гродзенскай — 
38 (36%), Мінскай — 44 (33,3%), Магілёўскай — 42 (37,8%) месца. 

Права ўдзельнічаць у павятовых з'ездах па землеўладальніцкай курыі належала 
тым, хто меў поўны зямельны цэнз, вызначаны для павета: у Віленскай губер-
ні — 300 дзес., у Гродзенскай — 200—250, у Віцебскай — ад 150 у Дзвінскім за 300 
у Гарадоцкім і Себежскім, у Мінскай — ад 300 да 600, у Магілёўскай — 250 дзес. 

Павятовыя з'езды землеўладальнікаў у Гродзенскай губерні прайшлі 20 студзеня 
1907г.,на іх было вылучана 39 выбаршчыкаў. Сярод абраных былі 26 памешчы-
каў, 5 ксяндзоў, 1 правасл'аўны святар і 4 мешчаніна. 

Па 11 паветах Віцебскай губерні было вылучана 39 выбаршчыкаў: 17 дваран-
памешчыкаў, 8 святароў, 6 гараджан, 8сялян; паводле веравызнання — 21 права-
слаўны, 17 католікаў, 1 лютэранін. 

Па губернях Еўрапейскай Расіі выбаршчыкам ад землеўладальніцкай курыі 
адводзілася на губернскіх сходах 32,7% месцаў. Па беларускіх губернях прадстаў-
ніцтва было наступнае: Віленская — 47,8%, Віцебская — 43,3, Гродзенская — 37,5, 
Мінская — 56, Магілёўская — 47,7%. У сярэднім — 46,9%. Гэты факт сведчыў аб 
тым, што царызм не адмаўляўся ад "польскіх" памешчыкаў як ад сваёй сацыяльнай 
апоры ў вёсцы. 

У вострым сугірацьстаянні паміж яўрэйскімі і "рускімі" выбарчымі камітэтамі 
праходзіла вылучэнне выбаршчыкаў у гарадах. 23 студзеня былі атрыманы звесткі 
аб выніках гарадскіх выбараў у паветах Мінскай губерні. У Бабруйску выбаршчыкамі 
ад гарадской курыі стаў сіяніст. У Барысаве быў абраны кадэт. Гараджане Ігумена 
вылучылі кадэта і рабіна [12,10 янв.]. Аналагічная карціна назіралася паўсіх паветах. 
3 14 выбаршчыкаў толькі адзін праваслаўны (г. Мінск), астатнія — яўрэі. Уплыў 
кадэтаў і яўрэйскіх камітэтаў на ход выбараў быў відавочны. 

Абураная вынікамі гарадскіх выбараў па г. Віцебску, газета "Окранны Росснн" 
даказвала поўную непрыгоднасць выбарчага закону для мясцовасцей з "рознапля-
менным насельніцтвам". "Рускае насельніцтва загадзя было ўпэўнена ў немагчымасці 
правесці свайго кандыдата і з'явілася толькі для таго, каб выканаць грамадзянскі 
абавязак, — з жалем тлумачыў орган "РОС", — абраны чатыры яўрэі і таварыш 
старшыні віцебскага акруговага суда В. Дзяменцьеў. I гэта нягледзячы на той факт, 
што кандыдатура В. Дзяменцьева на перадвыбарчым сходзе рускіх выбаршчыкаў 
нават не разглядалася" [26, 27 янв.]. У Полацку выбаршчыкамі былі вылучаны два 
кадэты, у Дрысе, Люцыне, Лепелі, Себежы па аднаму прагрэсісту, у Вяліжы — кадэт. 
Усяго па Віцебскай губерні было абрана 20 чалавек — 4 праваслаўныя, 1 католік, 
15 іудзеяў [20, 4, 13 февр.]. 

3 агульнай колькасці асоб, унесеных у спісы гарадскіх з'ездаў па Гродзенскай 
губерні, на выбары з'явіліся ад Гродзенскага павета 58,4% выбаршчыкаў, Беластоц-
кага — 43,2, Бельскага — 55,1, Брэсцкага — 47,3, Пружанскага — 62,4, Слонім-
скага — 49,7, Сакольскага — 69,9% [27, л. 35]. Па сваіх прафесійных занятках яны 
размеркаваліся наступным чынам: 9 купцоў, 6 урачоў, 2 прысяжныя павераныя, 
2 равіны, па аднаму літаратару, домаўладальніку, гандляру, дантысту, судоваму 
следчаму і прыказчыку. 11 выбаршчыкаў з'яўляліся кадэтамі, 3 — сіяністамі, 2 — 
прагрэсістамі, 2 — крайне левымі, 8 —• беспартыйнымі. 

У 11 паветах Магілёўскай губерні было 15 гарадскіх прадстаўнікоў, сярод якіх 
2 рабіны, астатнія -— купцы і ўрачы. Паводле веравызнання 14 выбаршчыкаў былі 
іудзеямі і адзін праваслаўным [28]. 

Па звестках "Северо-западного голоса", усе 7 гарадскіх выбаршчыкаў ад Вілен-
скай губерні з'яўляліся прагрэсістамі [6, 1907. 27 янв.]. 

Такім чынам, ні адна курыя ў заходніх губернях не дала такога высокага працэнта 
лібералаў (78,4%) і апазіцыйных выбаршчыкаў (14%), як гарадская. 

Імкнучыся забяспечыць прадстаўніцтва ў Думе "законапаслухмяных" грамадзян, 
урад яшчэ больш абмежаваў выбарчыя правы рабочых у параўнанні з выбарамі 
1906 г. Так, у Мінскай губерні скарацілася з 31 да 27 колькасць прадпрыемстваў, ра-
бочыя якіх мелі выбарчыя правы. 21 студзеня ў чыгуначных майстэрнях і на 
фабрычна- заводск іх прадпрыемствах Мінска былі праведзены выбары 
ўпаўнаважаных на губернскі з'езд рабочых. У майстэрнях Маскоўска-Брэсцкай чы-
гункі ад 496 чалавек быў абраны рабочы сацыял-дэмакрат Ерашэвіч. У майстэрні 
пры дэпо Лібава-Роменскай чыгункі 200 рабочых вылучылі таксама сацыял-
дэмакрата. Ад фабрык г. Барысава на губернскі з'езд прайшлі 3 сацыял-дэмакраты. 
30 студзеня ў памяшканні гарадской управы адбыўся з'езд упаўнаважаных ад рабочых 
фабрычна-заводскіх і чыгуначных майстэрань Мінскай губерні, на які з'явіліся 27 
упаўнаважаных. Выбаршчыкамі былі вылучаны рабочы пінскіх майстэрань эсэр 
Л. Мельнікаў і рабочы Пінскай фанернай фабрыкі бундавец А. Цайкоў [12, 31 янв.]. 
Аднак магчымасць правйдзення рабочага выбаршчыка дэпутатам Думы практычна 
выключалася. 

Выбары дэпутатаў ад Віленскай губерні праходзілі ў лютым 1907 г. Напярэдадні 
высокую актыўнасць праяўлялі землеўладальнікі і гараджане ў барацьбе за галасы 
сялянскіх выбаршчыкаў. Напачатку ініцыятыва была на баку яўрэйскіх арганізацый, 
але перад самымі выбарамі Віленскі біскуп Э. Роп прыклаў усе намаганні для ства-
рэння блока землеўладальнікаў і сялян. Пад пагрозаю суда боскага ён заклікаў сялян 
выбіраць памешчыкаў: "Яднайцеся з памешчыкамі, — гаварыў ён, — абірайце разум-
ных, інтэлігентных католікаў, а калі абераце іншых, яны вас загубяць, касцёлы пера-
твораць у канюшні" [6, 1907. 8 февр.]. 

На губернскі выбарчы з'езд 6 лютага з'ехаліся 92 выбаршчыкі: 44 прадстаўлялі 
землеўладальнікаў, 40 былі ад сялян, 7 — ад гараджан, 1 — ад рабочых. Сярод земле-
ўладальнікаў прысутнічалі С. Ваньковіч, Б. Елавецкі, Э. Роп, I. Корвін-Мілеўскі і 
іншыя вядомыя ў краі палітычныя дзеячы. 

Дэпутатамі былі выбраны А. С. Хамінскі, М. Г. Хялкоўскі, граф Путкамер 
[29, л. 12], селянін С. В. Пілейка [29, л. 11]. 

Прадстаўнікі гарадской курыі, не маючы магчымасці правесці свайго дэпутата, 
пераканалі сялян пакінуць з'езд і запланаваныя ў дэпутаты сялянскія выбаршчыкі 
знялі свае кандыдатуры. Аднак засталіся сяляне ад Лідскага павета. якія чакалі 
дэпутацкіх мандатаў. Выбары былі завершаны абраннем у Думу землеўладальніка 
С. А. Ваньковіча і ксяндза Л. К. Радзевіча [29, л. 13]. 

У гэты ж дзень у памяшканні гарадской управы адбываліся выбары дэпутата ад 
г. Вільні. На выбарчым сходзе прысутнічалі 75 чалавек: 44 палякі і 31 яўрэй. Першыя 
аддалі свае галасы за гарадскога галаву М. А. Вянслаўскага [29, л. 14], кандыдатура 
якога была вылучана большасцю польскіх камітэтаў, што і вырашыла зыход галаса-
вання. Абраны дэпутат трымаў кароткую прамову, у якой перш-наперш адзначыў, 
што ён сын польскага народа, аднак у ДуМе будзе абараняць "інтарэсы свабоды 
наогул, інтарэсы свабоды ўсіх народаў" [6, 1907. 7 янв.]. 

Як паведамляў мясцовы друк, выбары па Віленскай губерні "прайшлі, як па нотах, 
і польскія землеўладальнікі дабіліся найболыпага поспеху" [6, 1907. 8 янв.]. 

Большасць віленскіх дэпутатаў (М. Г. Хялкоўскі, Л. К. Радзевіч, М. А. Вян-
слаўскі і Л. С. Путкамер) былі эндэкамі, а А. С. Хамінскі — краёўцам. Селянін 
С. В. Пілейка абвясціў сябе беспартыйным, а памешчык С. А. Ваньковіч не выявіў 
сваёй партыйнай прыналежнасці. 

Блок польскага выбарчага камітэта з "Рускім выбарчым камітэтам" быў 
створаны і ў г. Віцебску. 6 лютага 1907 г. епіскап Полацкі і Віцебскі Серафім у 

11 гадзін раніцы адслужыў у кафедральным саборы набажэнства для "рускіх 
выбаршчыкаў" [20, 7 февр.]. У гэты ж дзень у зале грамадскага сходу адбыліся 
выбары дэпутатаў у Дзяржаўную думу ад Віцебскай губерні. Польскім землеўладаль-
нікам абяцалі тры месцы, але адно з іх (у адпаведнасці з ранейшай дамоўленасцю) 
яны аддалі латышам. Дэпутатам стаў прапаршчык запасу латыш Э. А. Казарыч [29, 
л. 7]. Ад палякаў у Думу прыйшлі землеўладальнікі Г. К. Рымша і М. М. Бені-
слоўскі. Абавязковым дэпутатам ад сялян быў абраны Я. П. Быкаў. Найбольшую 
колькасць галасоў атрымалі памешчык А. I. Бурмейстар і селянін Ф. I. Петрачэнка 
[29, л. 3, 6]. Абодва лічылі сябе беларусамі. Я. П. Быкаў, А. I. Бурмейстар 
і Ф. I. Петрачэнка былі стаўленнікамі "РОС", Г. Д. Дымша і М. М. Беніслоўскі — 
эндэкамі. 

На выбарчым з'ездзе прысутнічалі 38 выбаршчыкаў ад землеўладальнікаў, 
30 — ад сялян, 20 — ад гараджан. 

Адразу пасля выбараў адбылося пасяджэнне членаў "рускага" губернскага камі-
тэта і "рускіх" губернскіх выбаршчыкаў. Старшыня падкрэсліў, што частковая 
перамога была дасягнута толькі дзякуючы заключанаму з палякамі блоку. Сход 
адзінагалосна прыняў рашэнне патрабаваць ад ўрада такіх ўмоў правядзення выбараў, 
пры якіх правы "рускага карэннага насельніцтва не залежалі б ад выпадковых 
пагадненняў з іншымі групамі" [20, 9 февр.]. 

Улада і царква аб 'ектам апрацоўкі абралі сялянскіх выбаршчыкаў. 5 лютага 
епіскап Гродзенскі і Брэсцкі Міхаіл запрасіў іх на набажэнства ў царкву пры архі-
рэйскім доме. Сустрэча са святаром нагадвала сапраўдны перадвыбарчы сход, на 
якім агітацыя была накіравана супраць яўрэяў. "Я даведаўся, што вы аб'ядналіся з 
іншаверцамі, — распачаў гаворку епіскап Міхаіл, — цар заклікае вас сабе на дапамогу 
ў кіраванні краінай, у якой павінна панаваць праваслаўная вера" [6,1907. 20 февр.]. 
Сялянам прапаноўваўся толькі саюз з рускімі памешчыкамі. 

Затым са словамі: "Я заклінаю вас і даю сваё благаславенне", — епіскап стаў 
на калені і схіліў да зямлі гаЛаву. Такія паводзіны епіскапа ашаламілі прысутных, 
і сяляне паабяцалі адмовіцца ад саюза з яўрэямі. 3 царквы яны накіраваліся ў народны 
дом, кўды былі перанесены і рэчы. Увечары народны дом наведаў губернскі 
прадвадзіцель дваранства П. Невяровіч і таксама звярнуўся да сялян з прамовай 
наконт яўрэйскіх выбаршчыкаў [27, л. 52—53]. Паліцыя пільна сачыла за тым, каб 
да пачатку губернскага з'езда сяляне былі ў поўнай-ізаляцыі [27, л. 37]. 

3 9 паветаў Гродзенскай губерні пры вылучэнні дэпутатаў у II Дзяржаўную думу 
прысутнічалі 103 выбаршчыкі: 38 — ад памешчыкаў, 37 — ад сялян, 26 — ад гара-
джан і 2 — ад рабочых. У выніку галасавання ў Думу прайшлі 2 памешчыкі — 
С. С. Ячыноўскі, П. П. Лапацік і 5 сялян — Я. I. Ляпёшка, М. Ф. Дзямідзюк, 
3. Л. Макарэвіч, А. М. Санцэвіч, С. Я. Сядляр [29, л. 5, 9 ,13 ,17 ; 10 ,1907.26 февр.]. 

Гродзенскія выбары далі падставу для скаргаў на мясцовую адміністрацыю і 
паліцыю, накіраваных у Дзяржаўную думу. 

Паводле партыйнай прыналежнасці дэпутацкі корпус Гродзеншчыны быў на-
ступным! М. Ф. Дзямідзюк, 3. Л. Макарэвіч, А . М. Санцэвіч, С. Я. Сядляр — пра-
грэсісты, П. П. Лапацік — акцябрыст, Я. I. Ляпёшка — "памяркоўны" і С. С. Ячы-
ноўскі — краёвец-кансерватар. 

У Мінску таксама не абыйшлося без архірэйскага дома. Сялянам не далі нават 
магчымасці заехаць у гасцініцу, а адразу прывезлі ў архірэйскі дом, дзе яны апынуліся 
пад наглядам святароў. Епіскап. Міхаіл зарыентаваў іх на саюз з "рускімі" землеўла-
дальнікамі, і толькі пасля належнай "апрацоўкі" выбаршчыкі былі адведзены ў 
памяшканне губернскага выбарчага сходу [6,1907. 9 февр.]. Выбары дэпутатаў ад 
Мінскай губерні адбыліся 6 лютага. У іх прымалі ўдзел 44 выбаршчыкі ад сялян, 
72 — ад памешчыкаў і 12 — ад гараджан. Дэпутатамі Дзяржаўнай думы другога склі-
кання сталі сялян В. М. Мельнік, А . А. Красоўскі, А. А. Гаўрыльчык, Д. Я. Ра-
менчык, I. А. Шыманскі, святар В. А. Якубовіч, памешчыкі Г. А. Лашкароў, 
I. С. Івашчанка і валасны пісар П. Ф. Грудзінскі [29, л. 4, 8 , 1 0 , 1 2 , 1 7 , 59,76, 97; 10, 
1907. 26 февр.]. Ніводны польскі землеўладальнік ці яўрэйскі прадстаўнік у Думу 
не трапіў. 

Акцябрысты ў Мінску атрымалі поўную перамогу. Іх прадстаўлялі В. М. Мель-
нік, А. А. Гаўрыльчык, В. А. Якубовіч, Г. А. Лашкароў, I. С. Івашчанка і П. Ф. Гру-
дзінскі, А. А. Красоўскі быў прагрэсістам, I. Я. Раменчык і I. А. Шыманскі — 
беспартыйнымі. 

Дамоўленасць паміж рускім і польскім памешчыкамі Магілёўскай губерні існа-
вала да 31 снежня 1907 г., калі газета "Могнлевскне губернскне ведомостн" надру-
кавала спіс выбаршчыкаў, упаўнаважаных ад валасцей, павятовых землеўла-
Дальнікаў, гарадскіх выбаршчыкаў і ўпаўнаважаных ад рабочых. Як высветлілася, 
3 53 памешчыцкіх выбаршчыкаў 2/3 склалі рускія. Ад саюза з гарадской курыяй 
палякі адмовіліся загадзя, хаця такая магчымасць існавала. Такім чынам, якая група 
землеўладальнікаў прыцягвала на свой бок сЯлян, тая і перамагала. Для СРН наступіў 
зорны час. Сялянскіх выбаршчыкаў з чыгуначнай станцыі чарнасоценцы дастаўлялі 
на спецыяльна абсталяваную ў Магілёве кватэру. Каля 30 сялян былі ізаляваны і 
доступу да іх ніхто не меў [23, 9 янв.]. 

6 лютага адбыўся губернскі выбарчы сход, дзе 40 сялян, 53 памешчыкі, 14 
гараджан і 1 рабочы вызначылі ўладальнікаў 7 дэпутацкіх мандатаў. Імі сталі 
памешчык-паляк П. Ф. Лубенскі, прафесар I. П. Сазановіч, праваслаўны святар 
М. I. Гашкевіч, землеўладальнік С. А. Шыдлоўскі і трое сялян — Л. Е. Емяльянаў, 
П. А. Казакоў, Д. К. Шчарбанюк [29, л. 5, 6, 7, 13; 10, 1907. 26 февр.]. 

Трое магілёўскіх дэпутатаў (I. П. Сазановіч, П. А. Казакоў і С. А. Шыдлоўскі) 
адносілі сябе да акцябрыстаў, М. I. Гашкевіч і Д. К. Шчарбанюк — да прагрэсістаў, 
Л. Е. Емяльянаў на момант выбараў не вызначыўся, П. Ф. Лубенскі быў краёўцам-
кансерватарам. 

У II Дзяржаўную думу ад Віленскай, Віцебскай, Гродзенскай, Мінскай і Магі-
лёўскай губерняў прайшлі 36 дэпутатаў. 3 іх землеўладальнікаў-памешчыкаў — 1 3 
(36,1%), прадстаўнікоў духавенства — 3(8,3%), сялян —16(44 ,4%) , інтэлігентаў — 
4 (11,1%). У параўнанні з I Думай павялічылася колькасць сялянскіх і памешчыцкіх 
дэпутатаў за кошт скарачэння прадстаўнікоў ад гараджан. Вынікі выбараў не былі 
суцяшальнымі для палякаў. Замест 14 месцаў, як было ў I Думе, яны атрымалі 11. 
Пацярпелі паражэнне ксяндзы; у II Думу прайшоў толькі ксёндз Радзевіч, між тым 
як у I Думе іх было 4. Аналізуючы вынікі выбараў, газета "Окранны Росснн" адзна-
чала, што і тыя 11 палякаў, якія прайшлі ў Думу, "не нацыяналісты, не аўтанамісты, 
а схіляюцца на карысць шырокіх рэформ мясцовага самакіравання, эканамічнага і 
культурна-адукацыйнага ўздыму" [26,24 февр.]. 3 1 1 польскіх памешчыкаў і святароў 
7 былі эндэкамі і 4 краёўцамі. 

Акцябрысцка-чарнасоценныя групоўкі заходніх губерняў правялі ў дэпутаты 
14 прадстаўнікоў, прагрэсісты — 7, а 4 дэпутаты абвясцілі сябе беспартыйнымі. Левыя 
партыі (народнікі і сацыял-дэмакраты) пацярпелі на выбарах поўнае паражэнне. 
Поспех "нстмнно русскнх" на выбарах у студзені-лютым 1907 г. тлумачыўся шэрагам 
абставін. У першую чаргу пазіцыі чарнасоценцаў значна ўзмацніліся з кастрычніка 
1906 г., калі ў Вільні быў утвораны "Русскнй окраннный союз". Яго лідэры праз 
мясцовы ўрадавы друк разгарнулі раз'юшаную антыпольскую і антыяўрэйскую 
агітацыю, што і прывяло да аслаблення пазіцый кадэтаў і польскіх аўтанамістаў у 
заходніх губернях. 

Амаль усюды правыя прайшлі дзякуючы грубым парушэнням правіл выбараў, 
шляхам розных падтасовак, умяшання паліцыі і мясцовай адміністрацыі і інш. 
Выбраныя такім шляхам дэпутаты ад пяці заходніх губерняў вырашалі інтарэсы 
заможных пластоў грамадства, што і праявілася ў ходзе работы Думы. 

У цэлым па краіне II Дзяржаўная дума была больш левай, чым I Дума. Трудавікі 
заваявалі 104 мандаты ў Думу (20%), сацыял-дэмакраты — 65 (12,5%), эсэры — 
3,7 (7,1%), народныя сацыялісты — 16 (3%) мандатаў. Усяго 228 месцаў з 518 
(42,8%). Кадэты страцілі 80 мандатаў, але захавалі становішча ўплывовага цэнт-
ра — 98(19%). Правыя і акцябрысты занялі 54 месцы (10,4%), аўтанамісты — 

76 (14,6%), беспартыйныя — 50 (9 ,6%) , казацкая група — 17 (3 ,2%), партыя 
дэмакратычных рэформ — 1 (0,1%) месца [30]. 

Расійская Дзяржаўная дума другога склікання пачала работу 20 лютага 1907 г. 
Яна ўвайшла ў гісторыю як "Дума народнага гневу", самая радыкальная і канфран-
тацыйна настроеная. 

8 і і т т а г у 

